
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՐՏԻ 24-Ի N 399-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը). 
	Հայաստանի Հանրապետության կառավարության 2022 թվականի մարտի 24-ի N 399-Լ որոշման (այսուհետ՝ Որոշում) մեջ փոփոխությունների կատարումը նպատակ է հետապնդում ընդլայնելու տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պետական աջակցության տրամադրման շրջանակը՝ ներառելով տեղեկատվական տեխնոլոգիաների ոլորտում տնտեսական գործունեության նոր տեսակներ և մեղմացնելով ներգրավված աշխատողների քանակին վերաբերող պահանջը: 
1. Կարգավորման հարաբերությունների ներկա վիճակը և առկա խնդիրները. 
	Որոշման հավելվածի 3-րդ կետի 1-ին ենթակետի գործող կարգավորումների համաձայն՝ պետական աջակցություն տրամադրվում է միայն տեղեկատվական տեխնոլոգիաների ոլորտի  այն առևտրային կազմակերպություններին և անհատ ձեռնարկատերերին, որոնց իրականացվող գործունեությունից ստացվող եկամուտների (իրացման շրջանառության) 90 և ավելի տոկոսը կազմում են Հայաստանի Հանրապետության էկոնոմիկայի նախարարի 2013 թվականի սեպտեմբերի 19-ի N 874-Ն որոշման 1-ին կետով հաստատված՝ տնտեսական գործունեության տեսակների դասակարգչի 62.0 (Ծրագրային ապահովման մշակում, խորհրդատվություններ և հարակից գործունեություն համակարգչային տեխնոլոգիաների բնագավառում) և 63.1 (Տվյալների մշակում, ցանցում տեղեկատվության տեղաբաշխում և հարակից գործունեություն, վեբ-պորտալների հետ կապված գործողություններ) խմբերում ներառված գործունեությունից եկամուտները (իրացման շրջանառությունը): 
	Իսկ Որոշման հավելվածի 3-րդ կետի 2-րդ ենթակետի համաձայն՝  տեղեկատվական տեխնոլոգիաների ոլորտում գործունեություն իրականացնող առևտրային կազմակերպությունների և անհատ ձեռնարկատերերի աշխատանքային և աշխատանքների կատարման կամ ծառայությունների մատուցման քաղաքացիաիրավական պայմանագրերով ներգրավված աշխատողների թվաքանակն ավելացել է առնվազն 50-ով՝ 2022 թվականի մարտի 1-ի դրությամբ հաշվառված տվյալներով տվյալ շահառու աշխատողների թվաքանակի համեմատ:
1. Առկա խնդիրների առաջարկվող լուծումները. 
Նախագծով առաջարկվում է ընդլայնել պետական աջակցության տրամադրման ենթակա տեղեկատվական տեխնոլոգիաների ոլորտում տնտեսական գործունեության տեսակները՝ ներառելով նաև Հայաստանի Հանրապետության էկոնոմիկայի նախարարի 2013 թվակնաի սեպտեմբերի 19-ի 874-Ն որոշման 1-ին կետով հաստատված՝ տնտեսական գործունեության նոր տեսակներ՝ հետևյալ դասակարգիչներով՝ 26.1 (Էլեկտրոնային բաղադրամասերի արտադրություն), 26.2 (Համակարգիչների և ծայրամասային սարքվածքների արտադրություն), 26.3 (Կապի սարքավորանքի արտադրություն), 30.3 (Օդանավերի, տիեզերանավերի և այլ թռչող սարքերի արտադրություն), 58.2 (Համակարգչային ծրագրերի հրատարակություն խմբերը):       
Միաժամանակ նախագծով առաջարկվում է մեղմացնել տեղեկատվական տեխնոլոգիաների ոլորտում գործունեություն իրականացնող առևտրային կազմակերպությունների և անհատ ձեռնարկատերերի աշխատանքային և աշխատանքների կատարման կամ ծառայությունների մատուցման քաղաքացիաիրավական պայմանագրերով ներգրավված աշխատողների քանակին վերաբերող պահանջը՝ 50-ը դարձնելով 10:
4. Իրավական ակտի ընդունման արդյունքում ակնկալվող արդյունքը. 
Նախագծի ընդունման արդյունքում ակնկալվում է Որոշման մեջ փոփոխություններ կատարելով՝ ընդլայնել տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պետական աջակցության տրամադրման շրջանակը:
5․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը բխում է ՀՀ Կառավարության 2021 թվականի օգոստոսի 18-ի թիվ 1363-Ա որոշման հավելվածով հաստատված «ՀՀ Կառավարության 2021-2026թթ. ծրագրի» 2.3 բաժնի դրույթներից, հաշվի առնելով բարձր տեխնոլոգիաների կարևորությունը Հայաստանի Հանրապետության տնտեսության և անվտանգության համար՝ Կառավարությունը շարունակելու է նպաստել նորարարական համակարգի զարգացմանը և տարբեր ոլորտներում համակողմանի ներդրմանը:
6․Նախագծի մշակման գործընթացում ներգրավված ինստիտուտները և անձինք.
	Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

